Omgewingswetgewing

en landbou in 2015 - 'n nuwe era

Omgewingswetgewing en landbou in Suid-Afrika is nie ‘n
onderwerp wat gereeld om Satermiddag se vleisbraaivure
gehoor word nie. Leemtes groter as gapings in die Bokke se
agterlyn en algemene verwarring is aan die orde van die dag
as dit by die gespanne verhouding tussen landbou en ons land
se omgewingswetgewing kom. Wanneer ‘'n mens op ‘n punt
begin torring, kan ons dalk net agter die kap van die byl kom.

Dewald Kampfer
ECOCHECK

ierdie forum is heeltemal onvol-

doende om 'n ordentelike oorsig oor
Suid-Afrika se omgewingswetgewing
te gee. Moontlik word 'n mens tog iets
wys wanneer die historiese draad van
omgewingswetgewing gevolg word.
Landbou is in 1947 die eerste keer
werklik deur omgewingswetgewing
geraak met die “Fertilizers, farm feeds,
agricultural remedies and stock rem-
edies Act 36 of 1947". Hierdie mondvol
Wet van 1947 maak voorsiening vir
die aanstelling van 'n registrateur van
kunsmis, veevoedsel, landboumiddels en
veemiddels. Hy is ook verantwoordelik
vir steriliseringsaanlegte en plaagbeheer-

operateurs. In 1963 het die “Fencing
Act 31 of 1963" basies alle wette met
betrekking tot drade en die omheinings
van plase saamgevat.

Tien jaar later, in 1973, het die
“Hazardous Substances Act 15 of 1973"
die lig gesien. Die Wet moes voorsie-
ning maak vir die beheer van nadelige
stowwe wat moontlik mense se gesond-
heid kon benadeel of beserings kon
veroorsaak. Hierdie nadelige stowwe is
gewoonlik giftig, bytend, irriterend of
vlambaar. 'n Jaar later is die “Nature and
Environmental Conservation Ordinance
no. 19 of 1974" gepromulgeer. Dit kon-
solideer en wysig die wette wat verband
hou met die bewaring van die natuur en
natuurlike omgewing. Die ordonnansie
sluit onder meer die bewaring van wilde

diere, renosters, varswatervis en plante
in. Dit het ook betrekking op professio-
nele jagters.

Een van die belangrikste landbou-
wette het in 1983 ter tafel verskyn. Die
“Conservation of Agricultural Resources
Act 43 of 1983" maak voorsiening vir
die beheer van natuurlike landbouhulp-
bronne met die doel om die bewaring
van grond, waterbronne en plantegroei
te bevorder. Die bestryding van onkrui-
de en indringerplante word ook behan-
del. In 1989 volg 'n baie breé wet wat
voorsiening maak vir die doeltreffende
beskerming en beheerde benutting van
die omgewing: “Environment Conser-
vation Act no. 73 of 1989".

Hierdie ses wette wat voor 1994 deel
van ons wetgewing geword het, het tot
en met die nuwe bedeling beduidende
relevansie op Suid-Afrikaanse landbou
gehad.

Sake het aansienlik verander met
Suid-Afrika se nuwe grondwet wat in
1996 gepromulgeer is. Twee jaar later,
in 1998, het vier nuwe omgewings-
wette die lig gesien. Die “National
Forests Act 84 of 1998" het die wet
op woude hervorm — veral die verskille
tussen natuurlike woude en plantasies

